
АННОТАЦИЯ 

Мақолада  Иккинчи жаҳон уруши йилларида Хоразм вилоятидаги хотин-қизларнинг 
ижтимоий ҳаётдаги фаолликлари шу даврдаги вилоят даврий нашрларида чоп қилинган 
мақолаларни таҳлил қилиш орқали очиб берилади. 

Иккинчи жаҳон уруши йилларида вилоятда “Хоразм ҳақиқати” ва “Хорезмская правда” 
газеталари чоп қилинди. Бу даврий нашрларда ҳаракатдаги армияга оид янгиликлар билан 
биргаликда илм-фан, ишлаб чиқариш, маданият, қишлоқ хўжалигига оид кундалик 
маълумотлар ҳам бериб борилди. Уруш бошланган дастлабки даврдан то уруш якунигача 
бўлган даврда республика аёллари билан биргаликда Хоразм вилояти хотин-қизлари ҳам барча 
соҳаларда фаолликни ўз  қўлларига олдилар. Вилоятдаги даврий нашрларда фаолият олиб 
борган аёл мухбирлар, хотин-қизларнинг ижтимоий ҳаётдаги фаоллигини акс эттирувчи  
мақолалар кўриб чиқилди.  

Калит сўзлар:  Иккинчи жаҳон уруши, даврий нашрлар, Хоразм ҳақиқати, Хорезмская 
правда, хотин-қизлар, ижтимоий ҳаёт.  

АННОТАЦИЯ 
В статье раскрывается деятельность женщин в общественной жизни Хорезмской 

области в годы Второй мировой войны путем анализа статей, опубликованных в 
периодических изданиях региона. 

В годы Великой Отечественной войны в области издавались газеты «Хорезм хакикати» 
и «Хорезмская правда». В этих периодических изданиях наряду с известиями о боевых 
действиях армии давались ежедневные сведения о науке, производстве, культуре, сельском 
хозяйстве. С начала войны и до конца войны, наряду с женщинами республики, инициативу 
во всех сферах проявляли и женщины Хорезмской области. Женщины-корреспонденты, 
работавшие в периодических изданиях региона, были рассмотрены статьи, отражающие 
активность женщин в общественной жизни. 

Ключевые слова: Великая Отечественная война, периодика, Хорезм хакикати, 
Хорезмская правда, женщины, общественная жизнь. 

REFLECTION OF THE ACTIVITIES OF THE WOMEN OF KHORAZM IN PUBLIC 
LIFE DURING THE SECOND WORLD WAR IN PERIODICALS (1941-1945) 

 
ABSTRACT 

The article reveals the activities of women in the public life of the Khorezm region during the 
Second World War by analyzing articles published in periodicals in the region. 

The Second World War, news papers “Khorezm haqiqati” and “Khorezmskaya Pravda” were 
published in the region. In these periodicals, along with news about the military operations of the 
army, daily information was given about science, production, culture, and agriculture. From the 
beginning of the war to the end of the war, along with the women of the republic, the women of the 
Khorezm region also showed initiative in all areas. Women correspondents who worked in the 
periodical publications of the region reviewed articles reflecting the activity of women in public life. 

Index Terms: The Second World War, periodicals, “Khorezm haqiqati”, “Khorezmskaya 
Pravda”, women, public life. 

  
1.Долзарблиги: 
Иккинчи жаҳон уруши даврида Хоразмда иккита вилоят газетаси ўз фаолиятини олиб 

борган [1.б.2]. “Хоразм ҳақиқати” газетасида 1941-1945 йилларда хотин-қизлардан 
Р.Бобожонова, Бакирова, Г.Машарипова, В.Молчанова, Ў.Рахимова, Т. Худакова, Г.Аминова, 
Р.Қурбоналиева, Бибижон, Р.Даутова, Н.Илхомова, Карима, О.Содиқова, С.Галимова, 
Я.Жуманазарова, С.Оллаёрова, Б.Абдуллаева, А. Девонова, П.Муродовалар, “Хорезмская 
правда” газетасида 1942-1943 йилларда  С.Бузрукова, Е.Архипова, Т.Гулшина, М.Урманцева, 
А.Путилина, Р.Халиуллина, Р.Матниязова, Р.Айтбаева,  А.Якубова, Ш.Сабирова фаолият олиб 
борган [2, б.2].  

Вилоят газеталари 1941-1945 йилларда олдин бир варақ хажмда кейинчалик икки варақ 
хажмда нашр қилинган. Газетанинг олдинги варағида ҳаракатдаги армия ҳақида маълумотлар, 
қаҳрамонларнинг фото суратлари билан биргаликда урушга кетган эркаклар ўрнини эгаллаган 
хотин-қизларнинг касб ўрганишга жалб қилинганлиги, артеллардаги иш фаолияти, 
тракторчилик курсларида ўқиб далада трактор бошқараётганлиги, ҳамширалик ва 
ўқитувчилик бўйича тахсил олаётганлиги ҳақидаги мақолалар доимий равишда бериб 
борилди. Даврий нашрларда вилоятнинг Урганч шаҳри ва тумани, Хонқа, Хива, Қўшкўпир, 
Ҳазорасп, Гурлан, Янгибозор, Боғот, Питнак, Шовот, Янгиариқ туманларидаги аёллар 
фаолияти тўлиқ ёритилди. Жумладан, “Хоразм ҳақиқати” газетасининг 1941 йилнинг ноябрь 

ойидаги  №261 сонидан №311 сонигача 69 мақола аёлларни фаолиятига бағишланади [3]. 
Газетанинг бошқа йиллардаги сонларида ҳам худди шундай мақолалар бериб борилган. 

2.Методлар: 
Уруш давридаги вилоят хотин-қизларининг ижтимоий ҳаётдаги фаоллигини ёритишда 

“Хоразм ҳақиқати” газетасининг 1941-1945 йиллардаги сонларида нашр этилган мақолаларни 
статистик усуллардан ва  тарихий-қиёсий методдан фойдаланган ҳолда таҳлил қилинди.   

3.Тадқиқот натижалари: 
Вилоят ижтимоий ҳаётида хотин-қизларнинг фаолияти қандай бўлганлигини даврий 

нашрларни таҳлил қилиш орқали билиб олишимиз мумкин. Уруш йилларида матбуот фаоляти 
жуда яхши олиб борилган. 1941 йилдаги “Хоразм ҳақиқати” газетасининг №261 сонида бешта 
мақола “Ҳосилдор бригада”, “Агитатор”, “Бригадада агитация”, “Коммунист колхознинг 
коммунистлари”, “Қизларгул” номли мақолаларида Нуржон Ҳажаева, Уллижон Оллақова, 
Раҳима Ҳасанова, Қумри Бобожонова, Тўхта Яқубова, Фотима Рахимова, Қумри 
Жумамуротова каби хотин-қизларнинг пахта хосилини йиғиб олишдаги тинимсиз меҳнатлари 
ҳақида маълумот берилади[4.Б.1,3,4]. Газетанинг №263 сонида олти мақолада 
“Мамлакатимизга янада мўл пахта берамиз”, “Вахта кунининг даромади мудофаа фондига”, 
“Ёш ватанпарварлар”, “Партия қатори ўсмоқда”, “Меҳнат фронти илғорлари”, “Мадраҳимова 
бригадаси бу йил ҳам илғор” номли мақолаларда аёллар фаолиятига тўхталиб, унда 
стахановчи теримчилар ва фронтга ёрдам тўғрисида маълумот берилади [5. б.1.2].  Хоразм 
ҳақиқати газетасининг 1941 йилнинг 6 ноябридаги № 264 сонида  еттита мақолада Ойша 
Матниёзова, Оймонжон Ўрозбаева, Бибижон Ниёзова, Бибижон Қорабоева, Бобожонова ва 
Хўжаева, Татьяна Игнатева, Моможон Олланазарова фаолиятига тўхталиб ўтилади [6. Б. 
1,2,3]. Хоразм ҳақиқати газетасида бу каби мақолалар доимий равишда бериб борилган. 

Вилоят газетасида 1941-1945 йилларда хотин-қизларнинг муаллифлигидаги мақолалар 
доимий равишда нашр қилиниб борди. Бу мақолаларда ижтимоий ҳаётнинг барча жабҳалари 
қамраб олинган эди. Иккинчи жаҳон уруши йилларида саноат соҳасига оид мақола 
Б.Абдуллаева томонидан “Ёшларнинг самарали меҳнати” номи билан нашр қилинди[7. Б. 3]. 
Унда  Урганч шаҳридаги “Текстельчик” артели ишчи ходимлари ҳақида маълумот берилганди. 
Бакирова “Йигирувчилар ғайрати” номли мақоласида[8]  Манғит тумани пахта заводи 
ишчилар тўғрисида маълумот берди. Р.Бобожонова “Труд” артелида номли мақоласида[9] 
Урганч шаҳридаги  артелда ишлаётган хотин-қизлар фаолияти тўғрисида маълумот бериб 
ўтди.  А.Девонова “ Хотин-қизлар - ишлаб чиқаришда катта куч”  номли мақоласида саноатда 
аёлларни ролига тўхталади [10]. 

Уруш йилларида вилоятдаги қишлоқ хўжалиги бўйича Г.Машарипова “Мўл пилла 
ҳосили учун курашайлик” деб номланган мақоласи эълон қилинади, унда вилоятнинг пиллачи 
аёллари ҳақида маълумот бериб ўтилади[11]. В.Молчанова ўзининг “Теримда сифатни 
бузилишига йўл қўйилмасин” мақоласида пахта йиғим-теримидаги вилоят аёлларининг иш 
фаолиятига масъулият билан ёндашган ҳолда ҳосилни йиғиб олишлари лозимлигига 
тўхталади[12]. Ў.Раҳимова “Пахта – янги кийим-кечакдир” , Т.Худакова “45 центнер учун 
курашамиз” номли мақоласида Қўшкўпир туманидаги хотин-қизларнинг стахановчилар 
ҳақида маълумот бериб ўтган[13]. Р.Қурбоналиева “Ортиқча ғалламизни давлатга берамиз” 
номли мақоласида Урганч тумани меҳнаткашлари ҳақида сўз юритади[14].  

Хоразм вилоятининг фронтга бераётган ёрдами мавзусидаги мақолалар ҳам бир қанча 
бўлиб, П.Аминова “Қаҳрамон Сталинградга 7 посилка” номли нашрида Сталинград 
ҳимоячиларига жўнатилган совғалар тўғрисида маълумот беради[15]. Бибижон “Жангчиларга 
31 посилка” мақоласида вилоят меҳнаткашларининг фронтга жўнатган ёрдамлари ҳусусида 
маълумот беради[16]. Р.Даутова “Сталинград қаҳрамонларига совғалар” мақоласида Гурлан 
ва Шовот туман меҳнаткашларидан жўнатилган ҳадялар бўйича маълумот берилади[17].  Яна 
ушбу муаллиф “Ҳамма нарса фронт учун” номли мақола ҳам ёзган бўлиб, унда вилоят 
аҳолисини бир тану бир жон бўлиб фақат ғалаба сари интилишига чақиради[18]. 
Н.Иброҳимова “Бизнинг совғамиз” номли мақоласида вилоят аҳолисининг фронтга жўнатган 
ҳадялари ҳақида ёзади[19]. Карима “Гўшт, ун, гуруч, товуқ, ёғ” номли мақоласида Сталинград 

ҳимоячиларига совғалар бўйича маълумот беради[20]. О.Содиқованинг “Сельпо 
ходимларидан тортиқ” номли мақоласида ҳам фронтга берилган ёрдам ҳақида маълумот 
берилади[21].  

Иккинчи жаҳон уруши йилларида маъориф ва таълим тизимидаги олиб борилаётган 
ишлар хусусида ҳам бир қанча мақолалар берилган. Жумладан, С.Галимова “Бизнинг 
вазифамиз” номли мақоласида янги 1942-1943 ўқув йилига тайёргарлик тўғрисида гапириб 
ўтган[22]. Я.Жуманазарова ўзининг “Ҳамшира бўлиб етишаман” номли мақоласида Урганч 
туманидаги мактаб ўқувчи қизларининг ҳамшира бўлиб жангчиларга тиббий ёрдам беришга 
бўлган иштиёқлари хусусида гапириб ўтади[23]. С.Оллаёрова “Қунт ва ғайрат билан” номли 
мақоласида Урганч шаҳридаги 2-сон умумтаълим ўрта мактаби ўқувчилари ҳақида маълумот 
беради[24]. 

Иккинчи жаҳон уруши йилларида соғлиқни сақлаш соҳаси бўйича олиб борилаётган 
ишлар ва янгиликлари бўйича ҳам бир қанча хотин-қизлар ўз мақолаларини эълон қилишган. 
Мисол учун: Р.Бобожонова “Янги медицина кадрлари” номли мақоласида ҳамшираликка 
ўқиётган қизлар тўғрисида[25], З.Ўразбоева “Йиғим-теримда болалар яслисининг роли” 
[26]номли мақоласида вилоят соғлиқни сақлаш бўлимининг болалар яслиларига бераётган 
эътибори хусусида маълумот бериб ўтади. 

Вилоят хотин-қизларининг иккинчи жаҳон уруши йилларида қўчириб келтирилган 
болаларга ва фронтга кетган аскарларнинг оиласига ғамхўрлики масаласида ҳам бир қанча 
мақолалар эълон қилинди. А.Девонова “Катта ватанпарварлик иши” номли мақоласида қизил 
армия оилаларига берилган кўмак ҳусусида[27], С.Маҳмудова “Қизил армия оилаларига 
ғамҳўрлик” номли мақолада Урганч шаҳар ёрдам комиссияси томонида аскарларнинг 
оилаларига берилган кўмак тўғрисида маълумот берилади[28]. О.Назарова “Ўқчилар 
ташаббусини оммалаштирайлик” номли мақоласида мактаб ўқувчиларига ғамҳўрлик ҳусусида 
маълумот берилади[29].  Тамагул “Кўчириб келтирилган ва ҳарбий хизматчилар оиласига 
ёрдам” номли мақоласида Урганч шаҳар ижтимоий таъминот идораси томонидан берилган 
ёрдам масаласида[30], З.Шержонова “Ўз боламдай тарбиялайман” номли мақоласида Урганч 
туманидаги Киров қишлоғидаги хотин-қизларни кўчириб келтирилган болаларга ёрдами 
тўғрисида маълумот берилади[31].    

Иккинчи жаҳон уруши йилларида маданий ҳаётга бағишланган мақолалар ҳам бўлиб, 
Р.Бойжонова ўзининг “Ўсингиз, олға босингиз”   номли мақоласида Хоразм вилояти музикали 
драма театри иш фаолиятига тўхталади[32]. А.Путилина “Эримнинг ўрнига ишлайман” 
мақоласида “Хоразм ҳақиқати” босмахонаси фидоийлари ҳаётидан лавҳалар келтиради[33].  

4.Хулосалар: 
Иккинчи  жаҳон уруши даврида вилоятда туман газеталари ҳамда “Хоразм ҳақиқати” 

ва “Хорезмская правда” газеталари фаолият олиб борган.  
Даврий нашрларда иккинчи жаҳон уруши йилларидаги вилоят хотин-қизларининг 

ижтимоий ҳаётдаги фаолиятига оид барча маълумотлар доим ёритиб борилган. 
Ижтимоий ҳаётнинг барча жабҳаларига эркаклар урушга кетганлиги, кадрлар 

етишмаётганлиги сабабли хотин-қизлар жалб қилинган. 
Хотин-қизлар эркаклар эгаллаган касбларга ўқитилиб, ҳамма соҳаларда фаолликни ўз 

қўлларига олган.  

5, 1941. B.1,2)  

6. Хоразм ҳақиқати. №264. 1941 йил 6 ноябрь. Б.1,2,3.( The truth of Khorezm. #264. 
November 6, 1941. B.1,2,3.)  

7. Абдуллаева Б. Ёшларнинг самарали меҳнати. Хоразм ҳақиқати. 1944 йил 3-сентябрь. Б.3. 
(Abdullaeva B. Effective youth work. The truth of Khorezm. September 3, 1944. B.3.) 

8. Бакирова. “Йигирувчилар ғайрати”.  Хоразм ҳақиқати. 1942 йил 7 июль. (Bakirova. "The 
zeal of spinners". The truth of Khorezm. July 7, 1942.)   

9. Бобожонова Р “ Труд” артелида. Хоразм ҳақиқати. 1942 йил 30 октябрь. (R. Bobojonova 
in "Trud" artel. The truth of Khorezm. October 30, 1942.)  

10. Девонова А.“Хотин-қизлар - ишлаб чиқаришда катта куч”. Хоразм ҳақиқати. 1944 йил 
19 июль.( A. Devonova "Women and girls are a great force in production" The truth of 
Khorezm. July 19, 1944.)  

11. Машарипова Г. “Мўл пилла ҳосили учун курашайлик”. Хоразм ҳақиқати. 1942 йил 22 
май.( G. Masharipova "Let's fight for an abundant harvest of cocoons". The truth of Khorezm. 
May 22, 1942.)  

12. Молчанова Б. “Теримда сифатни бузилишига йўл қўйилмасин”. Хоразм ҳақиқати. 1942 
йил 6 октябрь.( V. Molchanova "Don't let the quality of my skin deteriorate" The truth of 
Khorezm. October 6, 1942.)  

13. Раҳимова Ў. “Пахта – янги кийим-кечакдир”. Хоразм ҳақиқати. 1942 йил 17 июль.( 
O'.Rahimova "Cotton is new clothes" Khorezm truth. July 17, 1942.)  

14. Қурбоналиева Р.“Ортиқча ғалламизни давлатга берамиз”. Хоразм ҳақиқати. 1942 йил 2 
сентябрь. (R. Qurbanalieva "We will give our surplus grain to the state" The truth of Khorezm. 
September 2, 1942.) 

15. Аминова П. “Қаҳрамон Сталинградга 7 посилка”. Хоразм ҳақиқати. 1942 йил 2 октябрь.( 
P. Aminova "7 parcels to Hero Stalingrad" The truth of Khorezm. October 2, 1942.)  

16. Бибижон “Жангчиларга 31 посилка”. Хоразм ҳақиқати. 1942 йил 16 январь. (Bibijon "31 
parcels for fighters" The truth of Khorezm. January 16, 1942.)  

17. Даутова Р. “Сталинград қаҳрамонларига совғалар”. Хоразм ҳақиқати. 1942 йил 16 
октябрь. (R. Dautova "Gifts to the heroes of Stalingrad" The truth of Khorezm. October 16, 
1942.) 

18. Даутова Р. “Ҳамма нарса фронт учун”. Хоразм ҳақиқати. 1942 йил 3 февраль. (R. Dautova 
"Everything is for the front" The truth of Khorezm. February 3, 1942.) 

19. Иброҳимова Н. “Бизнинг совғамиз”. Хоразм ҳақиқати. 1942 йил 8 февраль (N. Ibrahimova 
"Our gift" The truth of Khorezm. February 8, 1942) 

20. Карима “Гўшт, ун, гуруч, товуқ, ёғ”Хоразм ҳақиқати. 1942 йил 1 октябрь.( Karima "Meat, 
flour, rice, chicken, oil" The truth of Khorezm. October 1, 1942.)  

21. Содиқова О. “Сельпо ходимларидан тортиқ”. Хоразм ҳақиқати. 1942 йил 9 январь.(O. 
Sodikova's "Tartik from the employees of Selpo" The truth of Khorezm. January 9, 1942.) 

22. Галимова С. “Бизнинг вазифамиз” Хоразм ҳақиқати. 1942 йил 26 июль.( S. Galimova "Our 
mission" The truth of Khorezm. July 26, 1942.)  

23. Жуманазарова Я. “Ҳамшира бўлиб етишаман”. Хоразм ҳақиқати. 1942 йил 1 сентярь. 
(Ya. Jumanazarova's "I will become a nurse" Khorezm reality. September 1, 1942.) 

24. Оллаёрова С. “Қунт ва ғайрат билан”Хоразм ҳақиқати. 1942 йил 21 октябрь. (S. 
Ollayorova "With Diligence and Enthusiasm" The Truth of Khorezm. October 21, 1942.) 

25. Бобожонова Р. “Янги медицина кадрлари”. Хоразм ҳақиқати. 1942 йил 19 июнь. (R. 
Bobojonova "New medical personnel" The truth of Khorazm. June 19, 1942.) 

26. Ўразбоева З. “Йиғим-теримда болалар яслисининг роли”. Хоразм ҳақиқати. 1942 йил 16 
октябрь. (Z. Orazboeva "The role of children's nursery in the harvest" The truth of Khorezm. 
October 16, 1942.) 

27. Девонова А. “Катта ватанпарварлик иши”. Хоразм ҳақиқати. 1944 йил 8 январь.( A. 
Devonova "A great patriotic work" The truth of Khorezm. January 8, 1944.)  

28. Маҳмудова С. “Қизил армия оилаларига ғамҳўрлик”. Хоразм ҳақиқати. 1942 йил 14 
октябрь. (S. Mahmudova "Caring for Red Army families" Khorezm reality. October 14, 1942) 

29. Назарова О. “Ўқчилар ташаббусини оммалаштирайлик”. Хоразм ҳақиқати. 1945 йил 10 
март. (O. Nazarova "Let's popularize the Archers' initiative" The truth of Khorezm. March 10, 
1945.) 

30. Тамагул “Кўчириб келтирилган ва ҳарбий хизматчилар оиласига ёрдам”. Хоразм 
ҳақиқати. 1942 йил 8 декабрь.( Tamagul "Assistance to families of displaced and military 
personnel" The truth of Khorezm. December 8, 1942.)  

31. Шержонова З. “Ўз боламдай тарбиялайман”. Хоразм ҳақиқати. 1942 йил 16 октябрь. (Z. 
Sherjonova "I will raise as my own child" The truth of Khorezm. October 16, 1942.) 

32. Бойжонова Р. “Ўсингиз, олға босингиз”. Хоразм ҳақиқати. 1942 йил 1 январь. (R. 
Boyjonova in his "Grow, push forward" truth of Khorezm. January 1, 1942.) 

33. Путилина А. “Эримнинг ўрнига ишлайман”. Хоразм ҳақиқати. 1942 йил 7 ноябрь.( A. 
Putilina "I work instead of my husband" The truth of Khorezm. November 7, 1942) 

